
Roberto Cristiano (K.l. nru. 19173M)
(‘l-appellat’)

Vs.

L-Awtorita tal-Artijiet
(‘I-Awtorita appellanta’)

lI-Qorti,
Preliminari

1. Dan huwa appell maghmul mill-intimata Awtorita tal-Artijiet [minn issa
‘'l quddiem ‘I-Awtorita appellanta’], mis-sentenza moghtija mit-Tribunal ta’
Revizjoni Amministrattiva [minn issa ’| quddiem ‘it-Tribunal’], fis-16 ta’ Jannar,
2024 [hawnhekk ‘is-sentenza appellata’, fil-kawza ipprezentata mir-rikorrent
Roberto Cristiano (K.l. nru. 19173M) kontra I-Awtorita intimata, fejn it-Tribunal
iddecieda illi:

“Ghaldagstant it-Tribunal, ghar-ragunijiet hawn fuq premessi, gieghed jilga’ I-appell
tar-rikorrent u jichad I-eccezzjonijiet tal-Awtorita intimata u ghalhekk gieghed
jirrevoka u jannulla d-decizjoni appellata.

Spejjez a karigu tal-Awtorita intimata.”

Fatti

2. Permezz tar-rikors ipprezentat quddiem it-Tribunal fis-17 ta’ Lulju, 2023,
ir-rikorrent spjega li huwa kien fi hsiebu jissottometti applikazzjoni mal-
Awtorita tal-lppjanar ghal zvilupp ghal “outdoor tables and chairs including
retractable canopy directly in front of Class 4D shop at 75, Triq il-Merkanti,
Valletta”. Spjega li permezz tal-applikazzjoni bin-numru GLA12/2023/0050,
huwa talab il-kunsens tal-Awtorita intimata sabiex jitpogga f'gaghda li
jissottometti I-imsemmija applikazzjoni ghal zvilupp ai termini tal-artikolu 71(4)
tal-Kap. 552 tal-Ligijiet ta’ Malta. Qal li b’decizjoni tas-27 ta’ Gunju, 2023 |-
Awtorita intimata rrifjutat l-applikazzjoni msemmija, billi gqalet li z-zona kienet
diga koncessa lil terzi. Ir-rikorrent ghalhekk resag quddiem it-Tribunal, fejn qal
li t-talba tieghu hija regolata mill-artikolu 31(g)(H) tal-Kap. 573 tal-Ligijiet ta’
Malta, liema artikolu jitkellem dwar it-trasferiment b’koncessjoni ta’
encroachment ta’ art li hija proprjeta tal-Gvern jew li tinsab fil-pussess jew hija
amministrata mill-Gvern. Ir-rikorrent gal |i ladarba l-applikazzjoni mressqa
minnu hija regolata mill-artikolu 31(g)(H) tal-Kap. 573, |-Awtorita kienet
mistennija tistharreg it-talba tieghu strettament fil-parametri ta’ dak li tghid dik
id-disposizzjoni tal-ligi. Qal li I-Awtorita intimata ddecidiet li tirrifjuta t-talba
tieghu ghaliex skont hi, iz-zona mitluba minnu hija diga koncessa lil terzi. Qal li
din iz-zona li I-Awtorita tghid li hija diga koncessa lil terzi, hija porzjoni zghira

hafna ta’ art li tinsab prec¢izament quddiem il-fond 75, Triq il-Merkanti, Valletta,

liema fond huwa proprjeta tar-rikorrent. Kompla jghid li d-decizjoni tal-
Awtorita intimata i tirrifjuta t-talba tieghu ghar-raguni unika li din giet diga
koncessa lil terzi, tinnewtralizza kompletament dak li jahseb ghalih I-artikolu
31(g)(H) tal-Kap. 573, u zied jghid li I-encroachment huwa jedd li jinghata mill-
Awtorita tal-Artijiet ghal uzu temporanju u specifiku, u li ma jaghti I-ebda titolu
lill-okkupant ta’ dik I-art. Ir-rikorrent gal li kieku I-art in kwistjoni nghatat lil terzi
b’xi titolu iehor, bhal ma huwa bejgh, enfitewsi jew kiri, huwa ma kienx ikollu
bazi legali soda bizzejjed biex jinterponi din |-oggezzjoni ghaliex id-decizjoni ta’
rifjut kienet tkun wahda legalment sostenibbli. Ir-rikorrent qal li dan mhux il-
kaz hawnhekk, ghaliex it-terz li skont [-Awtorita intimata gie koncess |-uzu ta’
din l-art, inghata biss jedd temporanju li jista’ jitnehha mill-Awtorita meta din
trid u ghal liema raguni trid. Qal li huwa ma jippretendix li ghandu xi jedd divin
li jinghata l-encroachment a skapitu ta’ haddiehor, izda |-Awtorita intimata
kienet Zzbaljata meta qieset il-koncessjoni lit-terz bhala raguni valida u
sufficjenti biex tirrifjuta t-talba tieghu. Ir-rikorrent gal li I-ligi imkien ma ssemmi
din bhala wahda mir-ragunijiet ghalfejn abbazi taghha tista’ tigi rifjutata talba
ta’ din ix-xorta, u huwa gatt ma ntalab jaghti xi forma ta’ kunsens jew
awtorizzazzjoni sabiex l-art li tinsab fil-konfini quddiem il-proprjeta tieghu tigi
koncessa lil terzi. Qal |li bhalma huwa m’ghandux xi dritt |i jinghata I-
encroachment a skapitu ta’ haddiehor, bl-istess mod it-terz ma jistax jibga’
jgawdi |-jedd li nghata ghal dejjem u b’mod mhux mittiefes fuq art li tinsab
biswit il-proprjeta tar-rikorrent, bil-konsegwenza naturali li dan gie mé¢ahhad

milli immassimizza |-operat tieghu.

3. Permezz tat-tieni aggravju tieghu, ir-rikorrent qal li I-Awtorita intimata

nagset milli tamministra bl-ahjar mod I-art tal-Gvern, u milli tassigura li jsir |-

ahjar uzu possibbli minnha. Spjega li bir-rifjut tat-talba tieghu, liema talba huwa
jeghid li kienet legittima u ragonevoli, dwar porzjon zghir ta’ art pubblika li tinsab
proprju quddiem il-proprjeta tieghu, |-Awtorita tal-Artijiet gabet fix-xejn
process li I-hsieb warajh kien li jassigura ekwita, gustizzja, u li ma jaghtix rizultati
anomali. Ir-rikorrent gal li b’dak li ghamlet |-Awtorita intimata, minflok ma
kkreat bilanc¢ ekwu u gust bejn I-interessi tal-pubbliku in generali u dawk privati,
din irriduciet il-process ghal semplici tellieqa bejn min ser jirnexxielu jikseb
permess ta’ encroachment qabel ohrajn. Kompla jghid li fi zmien fejn il-htiega li
[-artijiet pubblici jigu organizzati gieghda dejjem tizdied, |-Awtorita intimata
llegittimizzat minflok ic¢ensurat, attitudni fejn individwi li jaghmlu talbiet fuq
porzjonijiet t’art pubblika li jmorru lil hinn mill-konfini tal-proprjetajiet
taghhom, bir-riskju li joholqu konfuzjoni fil-konfront ta’ klijenti li jiffrekwentaw
[-istabbilimenti fl-inhawi, u ghalhekk gew ikkreati anomaliji li suppost |-Awtorita
intimata ghandha tassigura li jigu evitati. Qal li dan sar ukoll kontra d-direzzjoni
li jidher li hadet [-Awtorita intimata minn Frar tal-2021. Ir-rikorrent qal li huwa
gieghed jistieden lit-Tribunal jistharreg jekk I-ezercizzju li ghamlet I-Awtorita
tal-Artijiet fl-ipprocessar tal-applikazzjoni tieghu kienx wiehed gust u
ragonevoli, issa li t-Tribunal diga kellu opportunita jippronunzja ruhu dwar dan

f’sentenzi moghtija minnu.

4. Ir-rikorrent qal ukoll li t-terz li kiseb il-permess ta’ encroachment fuq l-art
li tinsab quddiem il-proprjeta tieghu, kien obbligat jikseb il-firem tas-sidien u I-
inkwilini tal-proprjetajiet fl-inhawi sabiex dawn juru li m’ghandhomx oggezzjoni
ghal din il-proposta. Qal li lilu m’avvicinah hadd, u hadd ma talab il-kunsens jew
[-awtorizzazzjoni tieghu. Qal ukoll li ghalhekk huwa ma jistax jithem b’liema

mod |-Awtorita intimata waslet biex tikkoncedi din I-art pubblika lit-terz, jekk

mhux bi ksur tad-doveri oneruzi taghha dwar l-amministrazzjoni ta’ art
pubblika, u tal-principju tat-trasparenza li kull awtorita pubblika ghandha timxi
biha. Ir-rikorrent gal ukoll li I-Policy P18 tistabbilixxi b’mod ¢ar u inekwivoku li
koncessjonijiet bhal dawn jinghataw bi preferenza lil min huwa sid jew inkwilin
ta’ stabbiliment li jinsab ezattament quddiem jew biswit tal-art mitluba
b’encroachment, sakemm ma jkunx hemm Master Plan li jindika |-kuntrarju. Qal
li fil-kaz odjern, it-talba tieghu tikkoncerna biss il-porzjon art li tinsab
precizament quddiem il-proprjeta tieghu, u l-unika raguni ghalfejn it-talba
tieghu giet rifjutata kienet ghaliex skont |-Awtorita intimata, din |-art kienet diga
giet koncessa lil terzi. Qal li dan ifisser li t-talba tieghu giet rifjutata biss ghaliex
b’encroachment, u mhux ghaliex jezisti xi Master Plan li jippreskrivi lil min
ghandha tigi koncessa din l-art. Qal ukoll li ghandu jirrizulta li |-Awtorita
intimata, bid-decizjoni taghha, marret dijametrikament kontra dak li tghid il-
Policy P18, u li huwa mill-fond tieghu spicca jhares fug imwejjed u siggijiet ta’
operatur iehor. Qal li filwaqt li fl-istess akkwata hemm operaturi li jgawdu aktar
minn encroachment wiehed, huwa spicca f'sitwazzjoni anomala u assurda li

m’huwa jgawdi I-ebda encroachment.

5. Min-naha taghha, |-Awtorita intimata hadet il-pozizzjoni |i t-talba tar-
rikorrent ghandha tigi michuda ghaliex id-decizjoni taghha hija gusta fil-forma
u fis-sustanza, u hija decizjoni li ttiehdet wara li gew ikkunsidrati diversi fatturi.
Qalet li d-decizjoni taghha ttiehdet skont il-principju stabbilit ‘the duty to give
reasons’, u ghandu jirrizulta li hija kienet fil-limiti tad-diskrezzjoni taghha meta
cahdet l-applikazzjoni tar-rikorrent. Kompliet tghid li r-rikorrent applika fuq

bicca art li parti minnha gieghda f’"Master Plan, u parti ohra li tmur lil hinn mill-

imsemmi Master Plan, u ghalhekk kull riferiment ghall-OCA Policy mhux validu
stante li I-OCA Policy tapplika biss sakemm ma jkunx hemm Master Plan. Qalet
li ghal dak li jirrigwarda I-ghoti ta’ porzjonijiet art li jaqghu fil-Master Plan, hija
dejjem kienet kostanti u imxiet bl-istess mod ma’ kulhadd, jigifieri fuq il-bazi ta’
first come, first served, u ghalhekk ir-raguni ghalfejn inghatat din id-decizjoni
kienet li I-permess mitlub ma setax jinghata ghaliex kien diga gie koncess lil
terzi. Kompliet tghid li fir-rigward tal-porzjon art li tmur lil hinn miz-zona
indikata ghall-Master Plan, hija timxi wkoll bl-istess linja fir-rigward tal-
applikazzjonijiet kollha, jigifieri li ma jinghatawx permessi li jeccedu z-zona tal-
Master Plan. Qalet li t-Tribunal kemme-il darba gibed l-attenzjoni li I-ebda
operatur m’ghandu dritt jesigi li I-Awtorita tal-Artiijet tohroglu I-permessi ghat-
tgeghid ta’ imwejjed u siggijiet fuq art pubblika, u dan ghaliex fl-ewwel lok hadd
m’ghandu jkollu xi pretensjonijiet fuqg art tal-Gvern, u fit-tieni lok fir-rigward ta’
art li tmur oltre I-Master Plan, mhumiex jinghataw permessi, sabiex il-pubbliku
jkun jista’ jgawdi l-ispazju liberu. L-Awtorita intimate qalet li hija ghandha tkun
ekwa mal-istabbilimenti kollha li joperaw minn Trig il-Merkanti, u jekk
stabbiliment diga ghandu permess ta’ encroachment favur tieghu, dan ma
jinghatax iehor, partikolarment quddiem stabbiliment ta’ haddiehor. Qalet li t-
terz li nghata |-encroachment m’ghandu |-ebda koncessjoni ohra, u kien inghata
dan il-permess ghaliex kien applika gabel ir-rikorrent. L-Awtorita intimata galet
ukoll li huwa dmir taghha li tamministra I-art pubblika fl-ahjar interessi tal-
poplu Malti u Ghawdxi, u ghalhekk ghandha kull dritt [i tirrifjuta

applikazzjonijiet li jwasslu biex jigi ostakolat il-passagg ghan-nies.

Is-Sentenza Appellata

6.

Permezz tas-sentenza moghtija mit-Tribunal fis-16 ta’ Jannar, 2024, dan

iddecieda li t-talbiet jew ossia |-appell tar-rikorrent ghandu jigi milqugh, filwaqgt

li cahad |-eccezzjonijiet tal-Awtorita intimata, u dan wara li ghamel is-segwenti

konsiderazzjonijiet:

“Ikkunsidra:

i r-rikorrent hassu aggravat b’decizjoni tal-Awtorita intimata kif kontenuta f’ittra
datata 27 ta’ Gunju, 2023 li permezz taghha gie infurmat li t-talba tieghu ghal no
objection in principle sabiex japplika mal-Awtorita tal-Ippjanar biex ipoggi mwejjed u
siggijiet fuq sit faccata tal-istabbiliment tieghu, flimkien ma’ retractable canopy,
quddiem [-istabbiliment tieghu fi Triq il-Merkanti, Valletta, kienet giet rifjutata peress
li fuq is-sit diga kien hemm encroachment moghti lil terzi.

i mill-provi mressqa jirrizulta illi t-terz li ghalih gieghda ssir referenza huwa I-
operatur tal-istabbiliment adjacenti ghal dak tar-rikorrent. llli skont jl-Master Plan
approvat mill-Awtorita tal-lppjanar ghal din it-trig (fn. 3 PA 336/10 esebit a fol. 126),
jirrizulta illi mwejjed u siggijiet jistghu jitpoggew biss fil-forom ta’ skorfina li hemm
iddisinjati fil-pavimentar tul I-istess triq. Jirrizulta li I-iskorfina ta’ quddiem il-hanut
tar-rikorrent giet moghtija b’encroachment lil terzi fl-2017. lJirrizulta wkoll Ii r-
rikorrent talab ghal no objection tal-Awtorita intimata biex jokkupa bicca minn din I-
iskorfina u bicca ohra li tigi adjacenti ghall-istess skorfina.

Keiron Ellul, ufficjal tal-Awtorita intimata, xehed illi I-Awtorita intimata meta jkollha
talba ghal encroachment fi Triq il-Merkanti, il-Belt Valletta, timxi on a first come first
served basis. Spjega wkoll illi permess ta’ encroachment johrog ghal sena u jibga’ jigi
mgedded minn sena ghal ohra fl-1 ta’ Jannar. Ix-xhud ikkonferma li I-parti tat-triq fejn
ir-rikorrent talab in-no objection fugha tigi quddiem I-istabbiliment tieghu u li I-hanut
adjacenti m’ghandux permess ta’ encroachment quddiem il-hanut tieghu izda
ghandu permess quddiem il-hanut tar-rikorrent. Huwa spjega li fi Triq il-Merkanti, I-
Awtorita intimata ma timxix mal-OCA Policy, u cioe li ghandu jinghata preferenza
ghal outside catering lil dak I-applikant li ghandu I-hanut faccata tas-sit mitlub ghal
dan il-ghan.

Illi ghalhekk I-Awtorita intimata, meta rceviet it-talba tar-rikorrent, imxiet mal-policy
interna taghha hawn fuq imsemmija u rrifjutat it-talba tar-rikorrenti.

Ikkunsidra:
i ai termini tal-artikolu 31(g)(H) tal-Kap. 573:

(i)  Awtorita kompetenti tista’ thalli persuna jokkupa art tal-Gvern b’encroachment
ghall-uzu temporanju u specifiku;

(i)  Meta l-awtorita kompetenti taghti |-jedd lil xi hadd jokkupa art b’encroachment
hija jkollha I-jedd li tehodha lura meta trid u ghal liema raguni trid u |-persuna
li tkun tgawdi mill-encroachment trid trodd lura b’'mod immedjat jew fid-data
mitluba u [-awtorita ma tkunx responsabbli ghal ebda telf jew hsara mgarrba
minn dik il-persuna minhabba I-fatt li jkun gie mitmum |-encroachment;

(iii) L-okkupazzjoni b’encroachment jista’ jsir bi hlas jew b’xejn, b’dana li f'kull kaz
I-encroachment ma jaghti I-ebda titolu lill-okkupant fuq dik I-art;

(iv) ll-fatt li persuna tkun hallset flejjes biex tokkupa art b’encroachment ghal zmien
definit ma jwaqgqgafx [-awtorita kompetenti milli titlob li tiehu I-art lura gabel ma
jkun ghalaq dak iz-zmien u I-persuna li tkun tgawdi minn dak l-encroachment
ma jkollha |-ebda jedd fuq dik I-art hlief li tiehu lura I-flejjes li tkun giet hallset
zejda lill-awtorita kompetenti minhabba li ma tkunx okkupat I-art ghaz-zmien
kollu specifikat fl-encroachment.

i kwindi I-ligi taghmilha cara illi I-ghoti ta’ encroachment huwa permess li huwa
suggett li jigi terminat fi kwalunkwe hin u ghal kwalunkwe raguni mill-Awtorita
intimata.

i t-Tribunal wara li ha in konsiderazzjoni I-fatti kollha tal-kaz, u wara li ra I-Master
Plan ta’ Triqg il-Merkanti, huwa tal-fehma illi r-raguni moghtija mill-Awtorita intimata
ghac-cahda tal-applikazzjoni in kwistjoni hija wahda irragonevoli u ma tohlogx ekwita
u gustizzja bejn id-diversi interessi kummercjali li hemm fl-istess triq. llli fil-fehma tat-
Tribunal huwa irragonevoli u ingust li ghaliex persuna tkun inghatat permess, I-istess
permess jibga’ jigi mgedded b’mod kwazi awtomatiku, anke jekk ikun hemm talbiet
ta’ terzi. L-Awtorita intimata ma hi marbuta bl-ebda mod li ggedded tali permessi,
ghaliex kif intwera aktar ’il fug, permess ta’ encroachment jista’ jigi terminat fi
kwalunkwe hin u ghal kwalunkwe raguni. Fl-opinjoni tat-Tribunal, il-fatt li hemm terzi
li ged jitolbu li jinghataw I-istess permess hija raguni valida ghala encroachment
partikolari ghandu jintemm, u dan sabiex ikun hemm qustizzja ekonomika bejn id-
diversi interessi li tul dawn [-ahhar ftit snin zviluppaw fi Trig il-Merkanti, il-Belt
Valletta. Illi bil-mod kif ged timxi I-Awtorita fil-prezent, holgot monopolju ghal min
lahaq inghata bicca art pubblika ghall-interessi kummercjali tieghu. It-Tribunal
ifakkar li hawn si tratta ta’ art pubblika u kwindi, fil-principju ghandha tigi gawduta
mill-pubbliku in generali. Issa, jekk I-Awtorita hasset li ghandha talloka din I-art

pubblika lill-privat, l-ingas haga i tista’ taghmel hu li zZZomm bilan¢ u taghti
opportunita indags lid-diversi interessi kif fuq inghad.

i I-Awtorita intimata sahget illi hija mxiet mal-Master Plan tal-2010. Pero, it-
Tribunal jirrileva, illi I-istess Master Plan ma jistipulax il-mod kif ghandhom jigu
koncessi I-encroachments mill-Awtorita intimata. Il-Master Plan gie mfassal biex
jirregola fejn jistghu jitpoggew imwejjed u siggijiet fi Triq il-Merkanti u x’jista’ jitpogga
tul it-trig, u xejn izjed. L-allokazzjoni ta’ siti sabiex jitpoggew imwejjed u siggijiet fug
art pubblika hija mhollija f’idejn I-Awtorita intimata, u dan wara li jinhareg id-debitu
permess mill-Awtorita tal-lppjanar, fost ohrajn.

Illi ghaldagstant it-Tribunal huwa tal-fehma illi I-policy tal-Awtorita intimata ghal Trig
il-Merkanti, il-Belt Valletta, u cioe dik tal-first come first served basis, ma hijiex wahda
ragonevoli fic-Cirkostanzi. Jekk forsi din il-policy kienet taghmel sens snin ilu, bil-mod
kif evolva I-kummerc fi Triq il-Merkanti, I-istess policy ghandha tigi riveduta. It-
Tribunal huwa wkoll tal-fehma illi hemm htiega li I-Master Plan eZistenti jigi aggornat
biex jirrifletti dan I-izvilupp, anke ghaliex ma jaghmilx sens illi stabbiliment ikollu
quddiemu ezatt imwejjjed u siggijiet ta’ stabbiliment iehor. Dan jista’ johloq biss
konfuzjoni. Ghalhekk huwa awspikabbli li jsir pjan serju fejn id-diversi interessi
kummercjali ta’ Triq il-Merkanti jigu indirizzati.

Illi dak li ntqal hawn fuq pero jghodd biss ghal parti mis-sit mitlub mir-rikorrent. Dan
ghaliex parti ohra mis-sit li dwaru ntalbet in-no objection tal-Awtorita intimata jaga’
barra mill-forma ta’ skorfina. Illi mill-Master Plan esebit mill-ufficjal tal-Awtorita tal-
Ippjanar, lan Galea, jirrizulta illi jistghu jitpoggew imwejjed u siggijiet biss fil-forma
ta’ skorfina. llli pero, it-Tribunal jinnota illi dan ma gie bl-ebda mod rifless fid-decizjoni
appellata, stante li din tagra biss li s-sit huwa diga koncess lil terzi. Mill-provi prodotti
ma jirrizultax li I-parti tas-sit i ma jaqax fil-forma ta’ skorfina huwa koncess lil terzi, u
dan anke ghaliex kieku kien hekk kien ikun in kontravvenzjoni tal-Master Plan.
Ghalhekk, anke minn dan l-aspett, anke jekk |-Awtorita intimata kien ikollha kull
ragun li ma taghtix in-no objection ghal din il-parti, id-decizjoni appellata hija wahda
difettuza.

Ghaldagstant, fil-kaz in ezami, it-Tribunal huwa tal-fehma illi I-Awtorita intimata
ghandbha tirrevedi I-policy taghha dwar I-ghoti ta’ permessi ta’ encroachments fi Trig
il-Merkanti, Valletta sabiex kull stabbiliment, sa fejn hu possibbli, jinghata
opportunita li jopera mis-sit faccata tal-istess stabbiliment, anki jekk konsapevoli li
tali permess mhux in perpetwu.

Finalment, it-Tribunal jigbed I-attenzjoni tal-Awtorita intimata, ghad-diversi
irregolaritajiet li jidhru fir-ritratt esebit a fol. 72 sabiex jekk hu I-kaz tiehu dawk il-passi
necessarji li huma xierqa fic-Cirkostanzi.

DECIDE

Ghaldagstant it-Tribunal, ghar-ragunijiet hawn fuq premessi, gieghed jilga’ I-appell
tar-rikorrent u jichad I-eccezzjonijiet tal-Awtorita intimata u ghalhekk gqieghed
jirrevoka u jannulla d-decizjoni appellata.

Spejjez a karigu tal-Awtorita intimata.”

L-Appell
7. Fir-rikors tal-appell imressaq mill-Awtorita intimata fis-6 ta’ Frar, 2024,

hija talbet lil din il-Qorti tikkunsidra |-provi kollha migjuba minnha quddiem it-
Tribunal, sabiex tilqa’ I-aggravji mressga minnha f'dan l-appell; tikkonferma d-
decizjoni tal-Awtorita tal-Artijiet tas-27 ta’ Gunju, 2023 fir-rigward tal-
applikazzjoni tar-rikorrent; tirrevoka s-sentenza tat-Tribunal tas-16 ta’ Jannar,

2014, u tordna li I-ispejjez tal-proceduri legali jithallsu mir-rikorrent.

8. L-Awtorita appellanta spjegat li hija hassitha aggravata bid-decizjoni tat-
Tribunal. Qalet li meta t-Tribunal ikkwota lix-xhud Kieron Ellul jghid li hija ma
mxietx mal-OCA Policy, it-Tribunal nagas milli jaghmel riferiment ghall-fatt li
hija ma mxietx ma’ din il-policy ghaliex din specifikament tghid |li meta jkun
hemm Master Plan, dan tal-ahhar jiehu precedenza. L-appellanta qalet li
ghalhekk meta t-Tribunal ikkonkluda li hija ma mxietx mal-policy interna taghha
meta rrifjutat it-talba tar-rikorrent, dan ma kienx korrett ghaliex ghandu
jirrizulta li [-Awtorita intimata mxiet mal-Master Plan ezistenti, u mhux ma’ xi
policy ohra interna. Qalet li meta t-Tribunal ikkunsidra I-artikolu 31(g)(H) tal-
Kap. 573, minkejja li kien korrett meta kkunsidra li |-koncessjoni ta’

encroachment tista’ tigi tterminata f'kull waqt, it-Tribunal nagas milli jaghmel
apprezzament korrett tal-fatti tal-kaz. L-appellanta qalet li t-Tribunal nagas milli
jikkunsidra diversi fatturiimportanti, fosthom li I-encroachment areas kif jezistu
huma relattivament zghar, u ghalhekk huwa difficli ferm li dawn jingasmu
f'partijiet izghar sabiex jingasmu bejn diversi ristoranti. Qalet ukoll li fit-triq li
tinsab right angle ma’ Triq il-Merkanti fejn fil-prezent ghandu ristorant it-terz li
jgawdi l-encroachment permit, m’hemm |-ebda encroachment area, u ghalhekk
kien ikun ta’ zvantagg ghat-terz li dan jingala’ miz-zona moghtija lilu, sabiex il-
permess jinghata lill-appellat. L-Awtorita appellanta spjegat li I-appellat applika
ghal encroachment fuq art li mhijiex inkluza fil-Master Plan, u ghaldaqgstant hija
ma setghetx taghti encroachment permit fugha. Qalet li dawn |-encroachment
areas huma zghar hafna, u ghalhekk ma jaghmilx sens li dawn iz-zoni jergghu
jingasmu f’partijiet izghar sabiex jinghataw lil zewg azjendi kummercjali

separatament.

9. L-appellanta galet li meta l-appellat ghamel it-talba tieghu, dan kien
konxju li fuq is-sit kien diga nghata permess lil terzi. Qalet ukoll li min-naha
taghha, hija kienet diga ghamlet dawk il-konsiderazzjonijiet kollha necessariji u
rilevanti dwar din l-applikazzjoni gabel hadet id-decizjoni taghha, u sostniet li

hija agixxiet b’mod korrett meta indikat li dan is-sit diga huwa mikri lil terzi.

10. L-appellanta galet li l-appellat ma ta I-ebda spjegazzjoni dwar ghalfejn fil-
fehma tieghu hija ma mxietx fl-ahjar interess tal-amministrazzjoni tal-art, u
galet li ladarba hija kienet diga tat permess lil terz, kienet tkun inkonsistenti li

kieku tat no objection ohra fuq l-istess sit. Qalet li ghalhekk m’hemm xejn ingust

jew li jmur kontra d-dettami tal-ligi fid-decizjoni mehuda minnha, ghaliex min-

naha taghha hija hadet konsiderazzjoni tal-fatti kollha rilevanti.

11. L-appellanta ghamlet riferiment ghax-xhieda tal-case officer Kieron Ellul,
u galet li dan spjega li I-Master Plan in kwistjoni kien gie approvat fl-2010, u I-
koncessjonijiet kollha fi Triq il-Merkanti nghataw skont dan il-pjan. Qalet |i |-
istess xhud gal li I-Awtorita timxi mal-Master Plan in kwistjoni, u parti miz-zona
mitluba mill-appellat taqa’ fil-Master Plan, filwaqt li parti ohra ma tagax. Qal li
ghalhekk filwaqgt li l-appellat applika f'hexagon li huwa moghti lil terzi, li ma
jistax jingasam ghaliex id-dags tieghu huwa zghir, il-parti I-ohra li fugha applika
xorta wahda ma tistax tinghatalu ghaliex din ma taqax fil-Master Plan. L-
appellanta qalet li ghalhekk dan ifisser li hija qatt ma setghet tikkoncedi |-
encroachment permit kif originarjament mitlub. Qalet ukoll |li meta t-terz
inghata I-permess, |-art kienet disponibbli u libera u ghalhekk dan seta’ japplika
ghaliha. Fil-kantuniera I-ohra fejn jinsab ir-ristorant, m’hemmx encroachment
area, u ghalhekk l-appellat ma setax jiehu zona li tigi right angle ma’ Triq il-
Merkanti, u l-encroachment mhux bilfors jinghata quddiem ir-ristorant li

jkollok.

12. Hawnhekk l-appellanta ghamlet riferiment ghax-xhieda tal-Perit Godwin
Agius, |li ta d-depozizzjoni tieghu fid-9 ta’ Ottubru, 2023, u li kkonferma li |-
applikazzjoni in kwistjoni saret fuqg parti minn hexagon ezistenti. L-appellanta
galet li ghalhekk meta hija ddecidiet li I-art mitluba kienet diga koncessa lil terzi,
hija ma haditx decizjoni zbaljata ghaliex hija ma setghetx tagla’ lit-terzi sabiex

minflok il-permess jinghata lill-appellat. Qalet ukoll li fil-fehma taghha d-

decizjoni taghha kienet ¢ara u ekwivoka, u hija mxiet b’mod ekwu u gust skont

dak li trid il-ligi amministrattiva.

13. L-appellanta qalet li hija tat raguni ghad-decizjoni taghha skont I-obbligi li
johorgu mid-dritt amministrattiv, u hija agixxiet fil-limiti tad-diskrezzjoni taghha
meta cahdet |-applikazzjoni tal-appellat. Qalet ukoll li kull riferiment ghal OCA
Policy mhuwiex validu, ghaliex din il-policy tapplika biss sakemm ma jkunx
hemm Master Plan. Ziedet tghid li fir-rigward tal-art li tinsab lil hinn miz-zona
indikata ghall-Master Plan, |-Awtorita imxiet bl-istess mod fir-rigward tal-
applikazzjonijiet kollha, jigifieri li ma jinghatawx permessi li je¢¢edu z-zona tal-
Master Plan. Qalet li t-Tribunal drabi ohra qal li I-ebda operatur m’ghandu

jippretendi li bi dritt li jinghata permess ghal imwejjed u siggijiet.

Ir-Risposta tal-Appell

14. Min-naha tieghu, I-appellat wiegeb li d-decizjoni tat-Tribunal hija korretta
u gusta, u ghalhekk timmerita konferma, anki billi I-appell jigi michud. Qal li |-
Awtorita appellanta ma fehmitx id-decizjoni tat-Tribunal, u qal i jekk id-
decizjoni li biha l-appellanta rrifjutat l-applikazzjoni tieghu, indikat nugqgas ta’
gharfien dwar l-amministrazzjoni ekwa u gusta ta’ art pubblika, ir-rikors tal-
appell huwa l-agwa konferma ta’ dan. Qal li |-appellanta gieghda tiehu
pozizzjonilegalment insostenibbli sabiex operatur ekonomiku wiehed biss jibga’
jgawdi I-permess ta’ encroachment b’mod perpetwu, minkejja li koncessjoni ta’
encroachment huwa l-aktar titolu prekarju li wiehed jista’ jkollu fug art pubblika.
L-appellat qal li I-asserzjoni tal-appellanta li t-Tribunal ma giesx meta u fejn
japplika I-Master Plan, m’hija xejn ghajr kongettura, u dan ghaliex it-Tribunal

spjega |i |-Master Plan ma jistipulax kif ghandhom jigu koncessi |-
encroachments, izda jghid li I-Master Plan gie mfassal biex jirregola fejn jistghu
jitpoggew imwejjed u siggijiet fi Triq il-Merkanti u xejn izjed. L-allokazzjoni tal-
ispazji hija mhollija f'idejn I-Awtorita tal-Artijiet. Qal li hawnhekk |-Awtorita
appellanta taghti I-impressjoni li t-Tribunal mar lil hinn minn dak li jippreskrivi |-
permess tal-izvilupp PA/335/10, izda kuntrarjament ghal dan, it-Tribunal
ghamel interpretazzjoni fidila u korretta meta kkonkluda li t-talba tal-appellat
ghandha tkun limitata ghall-iskorfina ddisinjata fil-pavimentar tul it-trig. Qal li I-
Master Plan dwar dan biss jitkellem, u ghalhekk ladarba |-Master Plan huwa ghal
kollox sieket dwar lil min ghandha tigi koncessa l|-art in kwistjoni, u ladarba I-
appellanta strahet fuq il-Master Plan biex tirrifjuta t-talba legittima tieghu, it-
Tribunal kien korrett meta qies li ¢-¢cahda tal-applikazzjoni in kwistjoni hija
irragonevoli u ma tohlogx ekwita u gustizzja bejn id-diversi interessi
kummercjali li hemm fl-istess trig. L-appellat gal ukoll li huwa inkoncepibbli kif
entita fdata bl-ahjar amministrazzjoni tal-art pubblika, tasal biex tikkonkludi li
d-dags relattivament zghir tal-porzjonijiet tal-art jaghmilha difficli biex dawn
jergghu jingasmu, u li jkun ta’ zvantagg ghat-terz li jinqala’ mill-area moghtija
lilu sabiex il-permess jinghata lill-appellat. Qal li huwa ma jippretendix li ghandu
xi dritt divin li jinghata permess ta’ encroachment a skapitu ta’ haddiehor, izda
huwa langas ma jippretendi li haddiehor jibga’ jokkupa art pubblika wahdu a
skapitu tieghu. Zied jghid li kuntrarjament ghat-terz in kwistjoni, I-applikazzjoni

tieghu saret fuq art li taga’ strettament fil-limiti tal-faccata tieghu.

15. L-appellat gal li I-Awtorita appellanta ghandha I-obbligu li tassigura li jkun
hemm amministrazzjoni ekwa u gusta tal-art pubblika, u ghalhekk hija

mistennija li f'kull hin taghti opportunitajiet indags lid-diversi interessi, u

ghalhekk hija m’ghandhiex tiddetermina jekk tilgax it-talba ta’ operatur privat
wiehed. Qal li bid-decizjoni taghha, |-Awtorita appellanta minflok holqgot bilan¢
gust u ekwu bejn id-diversi interessi, spiccat holgot telliega bejn min ser
jirnexxielu jikseb koncessjoni ta’ encroachment gabel ohrajn. Qal |li minkejja li
huwa minnu li kien jaf li meta ssottometta l-applikazzjoni tieghu, is-sit kien
koncess lil haddiehor, dagstant iehor huwa kien jaf li koncessjoni ta’
encroachment tinghata ghal uzu temporanju u specifiku, u I-Awtorita appellanta

jkollha I-jedd li x'fhin trid tirtira dan il-permess lura.

Konsiderazzjonijiet ta’ din il-Qorti

16. Dinil-Qortiser tghaddi sabiex tikkunsidra I-aggravji mressqa mill-Awtorita
appellanta fir-rikors tal-appell taghha, u dan fid-dawl tal-konsiderazzjonijiet
maghmula mit-Tribunal fis-sentenza appellata, u tas-sottomissjonijiet

maghmula mill-appellat.

L-Ewwel Aggravju: [L-OCA Policy u I-Master Plan ghaz-zona]

17. L-Awtorita appellanta tghid illi meta t-Tribunal ghamel riferiment ghax-
xhieda ta’ Kieron Ellul u ghall-fatt li hija ma timxix mal-OCA Policy, it-Tribunal
naqas milli jispecifika li dan jigri biss fejn hemm Master Plan li huwa applikabbli.
Qalet li mill-provi kellu jirrizulta li hija mxiet mal-Master Plan, u t-Tribunal nagas
milli jikkunsidra li |-encroachment areas kif prezentement jezistu, huma
relattivament zghar, u ghalhekk ma jistghux jigu divizi aktar. Barra minn hekk

quddiem l-istabbiliment tat-terz hemm parti li ma tagax fl-encroachment area.

Qalet ukoll li ghandu jirrizulta li I-appellat applika ghal encroachment area |i
parti minnha m’hemmx allokazzjoni ghaliha fil-Master Plan, u ghalhekk hija gatt
ma setghet tikkunsidra t-talba tieghu fuq dik il-parti tal-art. L-appellanta spjegat
li meta |-appellat talab in-no objection taghha, dan kien jaf li I-art kienet diga
giet koncessa lit-terz, u hija kienet korretta meta fir-rifjut taghha spjegat li dan

kien ghaliex is-sit kien diga gie koncess lil terzi.

18. 1l-Qorti fl-ewwel lok tghid li t-Tribunal wasal ghall-konkluzjonijiet tieghu
wara li kkonstata li I-encroachment permit jinghata fuq bazi temporanja, u jista’
jigi iritrat mill-Awtorita appellanta f'kull hin, u bi pre-avviz gasir hafna. It-
Tribunal ikkunsidra |I-Master Plan ghal Triq il-Merkanti, u vverifika li filwaqt li |-
applikazzjoni tal-appellat kienet fuq parti mill-art milquta mill-Master Plan, parti
ohra mit-talba tieghu mhijiex dwar art koperta mill-Master Plan. Kien hawnhekk
fejn it-Tribunal gal li mhuwiex ekwu u gust li ghaliex art giet koncessa favur terz,
is-sid ta’ stabbiliment |li quddiemu tinsab din I-art, ser jibqa’ mcahhad mill-
possibilita li japplika mal-Awtorita tal-Artijiet sabiex jinghata koncessjoni ta’
encroachment fuq din l-art li tigi ezattament quddiem l-istabbiliment tieghu. It-
Tribunal gal li m’hemm xejn ragonevoli f'din il-linja ta’ hsieb espressa mill-
Awtorita appellanta, ghaliex din m’ghandha |-ebda rabta fir-rigward tat-terz, u
tista’ tirtiralu I-permess fi kwalunkwe hin. It-Tribunal gal li mhuwiex gust li min
lahaq applika ghall-koncessjoni jitgies li ghandu monopolju fuq I-art li tkun giet
koncessa lilu, u ¢ertament li I-konfuzjoni li nholqot bl-ghoti ta’ koncessjoni il
terz quddiem I-istabbiliment tal-appellat, mhijiex xi haga mixtieqa jew i
tirrispetta l-interessi kummercjali tal-individwi privati involuti. Kien hawnhekk
fejn it-Tribunal gies li filwaqt li I-Master Plan jistipula fuq liema partijiet minn
Triq il-Merkanti ghandhom jitpoggew |-imwejjed u s-siggijiet tal-istabbilimenti,

hija |-Awtorita tal-Artijiet li ghandha I-funzjoni li talloka I-art, u li hija fdata bir-
responsabbilita li tirtira permessi mahruga minnha. It-Tribunal ghalhekk heggeg
lill-Awtorita appellanta tirrevedi |-policy taghha li tikkonc¢edi art b’koncéessjoni
ta’ encroachment fuq bazi ta’ first come, first served, u dan ghaliex din il-policy
mhijiex nec¢essarjament qieghda taqdi |-htigijiet tal-persuni li jersqu quddiem |-

Awtorita appellanta bit-talbiet taghhom.

19. IlI-Qorti tqis li d-decizjoni tat-Tribunal, li fis-sustanza taghha gieghda
tirrakkomanda lill-Awtorita tibdel il-policy taghha b’tali mod li tassigura li kull
kaz u kull talba li ssirilha verament jigu decizi fug il-mertu taghhom, u mhux
skont xi blanket policy bhal ma hija dik li ghandu jingeda |-ewwel min jaghmel
it-talba I-ewwel, hija decizjoni ragonevoli u li tassigura li ssir gustizzja f'kazijiet
bhal dawn. L-Awtorita tal-Artijiet, bl-insistenza taghha li ladarba s-sit kien diga
gie koncess lit-terz, u ghalhekk it-talba tal-appellat ma setghetx tigi kkunsidrata
jew akkolta, gieghda tinjora I-fatt |i ¢-cirkostanzi fattwali jinbidlu |-hin kollu,
partikolarment fi trig kummercjali ewlenija tal-belt kapitali, u fond li gatt gabel
ma ntuza bhala hanut, jista’ jikseb il-permessi tal-ippjanar u jibda jintuza bhala
tali. Dan l-istat ta’ fatt jista’ jwassal biex hija jkollha tikkunsidra mill-gdid I-
encroachment permits li tat fil-passat, ghaliex assolutament ma jistax jinghad li
jaghmel sens li stabbiliment tal-ikel u x-xorb ikollu quddiemu imwejjed u
siggijiet ta’ stabbiliment iehor. Dan johlog konfuzjoni kbira anki fost il-klijenti li

jridu jippatroc¢inaw dawn l-istabbilimenti.

20. It-Tribunal osserva wkoll li I-Awtorita tal-Artijiet ma tat |-ebda decizjoni
fir-rigward tal-parti tas-sit li fuqu l-appellat talab permess, li izda ma taqax fil-

Master Plan. L-Awtorita pubblika kienet mistennija li f'dan il-kaz tispjega r-

ragunijiet ghalfejn din il-parti tat-talba tal-appellat ma tistax tintlaga’, jekk dan
huwa |-kaz, ghaliex din il-parti tal-art certament li mhijiex konc¢essa ukoll lil terzi.
[I-Qorti tagbel totalment ma’ dan il-hsieb tat-Tribunal, u filwagt li mhuwiex
dagstant ¢ar x’inhu I-aggravju li I-Awtorita appellanta gieghda tilmenta minnu,
dak i tghid fil-paragrafu ennumerat ‘2’ tar-rikors tal-appell taghha,
assolutament ma jsibx konfort fil-livell ta’ ragonevolezza li awtorita pubblika hija
mistennija li tezercita fit-tehid tad-decizjonijiet taghha. Ghaldagstant din il-
Qorti sejra tichad l-aggravju mressaq mill-Awtorita tal-Artijiet safejn dan

jikkoncerna |I-Master Plan u |-harsien tal-policy tal-Awtorita.

It-Tieni Aggravju: [Ix-xhieda ta’ Kieron Ellul]

21. L-Awtorita appellanta tghid li x-xhud Kieron Ellul spjega li parti mill-art li
fugha l-appellat talab permess, kienet diga kommessa favur terzi, filwaqgt li I-
kumplament tal-art mhijiex koperta mill-Master Plan, u ghalhekk dan ifisser li
hija ma setghet qatt tilga’ t-talbiet tal-appellat. Qalet li t-Tribunal kellu jiehu
konjizzjoni ta’ xi punti li hargu mix-xhieda tar-rapprezentant taghha, fosthomiil-
fatt li meta t-terz inghata |-koncessjoni, |-art kienet disponibbli, il-fatt li ma jistax
jinghata encroachment permit fuq art li tinsab biswit ir-ristorant tat-terz, u |-fatt

lil-encroachment permit mhux necessarjament jinghata quddiem ir-ristorant ta’

dak li jkun.

22. ll-Qorti tgis lim’hemm xejn ragonevoli f'din il-linja ta’ hsieb espressa mill-
Awtorita tal-Artijiet, ladarba x-xenarju li fih gieghda ssir it-talba li tifforma I-
mertu ta’ dan l-appell, inbidel mix-xenarju ezistenti fiz-zmien meta inghatat il-

koncessjoni lit-terz. IlI-fatt |i t-terz applika fuq |-art meta din kienet libera u

disponibbli, m’ghandux jinibixxi lill-Awtorita appellanta milli tirrikunsidra talbiet
godda li jsirulha, partikolarment meta jirrizulta li t-talba ssir minn sid ta’ negozju
gdid li gieghed jaghmel it-talba fuq I-art li tinsab biswit |-istabbiliment tieghu. Il-
fatt li t-terz ghamel l-applikazzjoni fuq l-art meta din kienet disponibbli, bl-ebda
mod m’ghandu jwaqqaf persuni ohra milli jaghmlu talbiet simili, minkejja li din
[-art tkun diga giet koncessa lil terzi, partikolarment fejn jirrizulta li jkun jaghmel
sens ghan-negozju, ghall-estetika u ghall-fini ta’ pratticita, li I-koncessjoni
moghtija originarjament tigi evalwata mill-gdid. Il-fatt li l-istabbiliment tat-terz
jinsab f'zona |i m’ghandhiex encroachment area quddiemha, m’ghandux
jippregudika lil sidien ta’ stabbilimenti ohra fl-inhawi, u langas m’ghandu jfisser
li I-koncessjoni moghtija lilu, inghatat b’mod permanenti. Fi kwalunkwe kaz, ir-
rakkomandazzjoni tat-Tribunal kienet li I-Awtorita appellanta tizgura li titfassal
policy aktar ekwa u li tirrispetta dawn id-diffikultajiet li jridu jhabbtu wicchom
maghhom is-sidien ta’ dawn l-istabbilimenti li ghandhom in-negozju taghhom
f'din iz-zona partikolari. Is-sensittivita kummerc¢jali taz-zona titlob li I-appellanta
Awtorita tal-Artijiet tahseb f'policy aktar ekwa u aktar gusta li permezz taghha
tkun tista’ ssir l-allokazzjoni ta’ art pubblika, u huwa proprju dan dak li
ssuggerixxa t-Tribunal bid-decizjoni tieghu. Is-sottomissjoni tal-Awtorita tal-
Artijiet li encroachment permit mhux necessarjament jinghata quddiem |-
istabbiliment li jaghmel it-talba, ma tantx iregi ghaliex jekk I-Awtorita appellanta
sabet li t-talba tat-terz kienet gustifikata meta l-applikazzjoni tieghu saret fir-
rigward ta’ art li tinsab ftit metri boghod mill-istabbiliment tieghu, mela kemm
aktar huwa gustifikat I-appellat li jaghmel talba simili dwar art li tigi ezattament

biswit I-istabbiliment operat minnu?! In vista ta’ dawn il-konsiderazzjonijiet, |-

aggravju mressaq mill-Awtorita appellanta in konnessjoni max-xhieda tal-case

officer, mhuwiex gustifikatu sejjer jigi michud.

It-Tielet Aggravju: [Ix-xhieda tal-Perit Godwin Agius]

23. L-appellanta ghal darb’ohra tghid li mix-xhieda tal-Perit Godwin Agius
ghandu jirrizulta li l-applikazzjoni tal-appellat verament saret fir-rigward ta’
parti mill-art li kienet diga koncessa lil terz, u ghalhekk ir-rifjut tal-applikazzjoni

tal-appellat kien ekwu u skont dak li tghid il-ligi amministrattiva.

24. Din il-Qorti diga ghamlet |-osservazzjonijiet taghha dwar dan. ll-fatt li |-
art in kwistjoni kienet koncessa lil terz, m’ghandux iwaqqgaf lill-Awtorita
appellanta milli taghmel konsiderazzjoni mill-gdid tal-allokazzjoni ta’ dik I-art
jekk jidhrilha li t-talba li jkollha quddiemha tkun taghmel sens. Ghalhekk tqis li

dan l-aggravju mhuwiex misthoqq, u sejra tichdu.

Ir-Raba’ Aggravju: [Punti legali]

25. L-appellanta tghid li fil-kaz odjern kellu jigi deciz li hija harset |-obbligu
taghha li taghti r-raguni ghad-decizjoni taghha, u li hija kienet gieghda tagixxi
fil-limiti tad-diskrezzjoni fdata lilha meta rrifjutat it-talba tal-appellat. Qalet
ukoll li hija kienet gusta ghaliex imxiet mal-Master Plan li jirregola I-ghoti ta’

permessi simili f'dawn |-inhawi.

26. ll-Qorti tqis li dawn |-argumenti diga gew ittrattati f'partijiet ohra ta’ din
is-sentenza. L-Awtorita appellanta ma tistax tistrieh fuq il-fatt li hija tat raguni
ghad-decizjoni taghha, ghaliex huwa importanti wkoll li r-raguni moghtija tkun

wahda gusta u ekwa. F'dan il-kaz gajla jaghmel sens li I-appellanta tibga’ tinsisti

li r-raguni moghtija minnha, jigifieri li kien hemm terz li kien diga nghata
permess ta’ encroachment fuq l-art in kwistjoni, hija wahda ekwitattiva, u dan
ghaliex b’dagshekk hija gieghda tinjora t-tibdil fic-Cirkostanzi li jista’ jwassal ghal

revizjoni tal-pozizzjoni taghha tul is-snin li segwew.
In vista ta’ dawn il-konsiderazzjonijiet, il-Qorti sejra tichad l-aggravji mressqa

mill-Awtorita appellanta, u tikkonferma s-sentenza fl-intier taghha.

Decide

Ghar-ragunijiet premessi, il-Qorti taqta’ u tiddeciedi l-appell odjern, billi

tichdu, u tikkonferma s-sentenza appellata fl-intier taghha.

L-ispejjez ta’ dawn il-proceduri fiz-zewg istanzi, ghandhom ikunu a karigu tal-

Awtorita appellanta.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

